
Annwyl Syr, 
 
Mae CYSAG Ynys Môn am ategu’r pryderon a drafodwyd yng nghyfarfod 
Cymdeithas CYSAGau Cymru ar 25 Tachwedd; hynny yw'r newidiadau yn rhaglenni 
gwaith arholiadau Addysg/ Astudiaethau Crefyddol myfyrwyr ysgolion Cymru. O’n 
dealltwriaeth ni fydd manylebau’r cyrsiau arfaethedig yn cael eu rhannu allan tan  y 
flwyddyn newydd er y bydd rhai o’n pobl ifanc yn ysgolion uwchradd Môn yn 
cychwyn ar eu cyrsiau TGAU ym mis Mai 2016.  Nid yw hyn yn ofyn rhesymol a theg 
ar ein hathrawon am nifer o resymau. 
 
Yn gyntaf nid oes digon o amser i’r athrawon gynllunio’n bwrpasol gan gofio y 
byddent hefyd yn dilyn y cyrsiau presennol tan yr Haf. Yn ein hysgolion uwchradd un 
athrawes/athro sydd yn gyfrifol am yr holl waith ym mhob ysgol. Ni does tîm o 
athrawon i rannu’r baich o fewn yr ysgolion unigol. Gall yr ysgolion gyd weithio wrth 
gwrs ond mae angen cynllunio’r amser iddynt wneud hyn. Mae risg yma i’r 
gyfundrefn gôr lwytho gwaith ar ysgwyddau’r athrawon gan arwain i gyflwyniad 
brysiog a ddigraen o’r newidiadau i’r disgyblion. Bydd hyn yn arwain at safonau is a 
disgyblion yn troi eu cefnau ar y maes dros amser. 
 
Yn ail mae angen sicrhau fod yr holl o’r adnoddau sydd eu hangen yn eu lle wrth i’r 
athrawon gynllunio. Mae sicrhau adnoddau drwy gyfrwng y Gymraeg yn allweddol ac 
yn greiddiol i waith yr ysgolion. Rhaid cael popeth wrth law i gynllunio’n effeithiol i 
sicrhau gwersi o safon a dysgu rhagorol gan holl ddisgyblion ein hysgolion. 
 
I gloi gofynnwn am ystyriaeth lawn i ohirio’r cyflwyno tan Medi 2017 fel y gall 
athrawon baratoi’n drylwyr ac ymateb yn bositif i’r her o gyflwyno’r newidiadau gan 
sicrhau’r addysgu a dysgu uchaf. 
 
Yn gywir, 
 
 


